
ТЛУМАЧАЛЬНАЯ ЗАПІСКА

Археалогія – вобласць гістарычных ведаў, якая на аснове спецыфічных катэгорый крыніц фарміруе веды аб старажытных этапах развіцця чалавечага грамадства. 

Праграма-мінімум прызначана для здачы кандыдацкага экзамену па спецыяльнаці – 07.00.06 – “Археалогія”.

Дадзеная праграма-мінімум пабудавана на прынцыпах гістарызму ў археалогіі, у ёй адлюстраваны агульныя гістарычныя заканамернасці, якія грунтуюцца на археалагічных дадзеных. Яна прадугледжвае паглыбленае вывучэнне археалогіі, выпрацоўку ў аспірантаў і суіскальнікаў сістэмнага падыходу пры разглядзе шматлікіх і рознабаковых археалагічных крыніц, спосабаў іх атрымання і выкарыстання метадаў даследавання, інтэрпрэтацыі з прымяненнем сучасных храналагічных схем, знаёмства з новымі канцэпцыямі, якія ў той ці іншай меры абагульняюць і асвятляюць гістарычныя, этна-культурныя і сацыяльна-эканамічныя працэсы, што адбываліся ў старажытных грамадствах. 

Мэтай дадзенай праграмы-мінімум з’яўляецца забеспячэнне паглыбленага вывучэння археалогіі Усходняй Еўропы і сумежных тэрыторый, грунтоўнае засваенне суіскальнікам ступені кандыдата гістарычных навук па спецыяльнасці “археалогія” зыходных палажэнняў і прынцыпаў археалагічнай навукі, фарміраванне ў яго цэласнага ўяўлення аб яе асноўных метадах і навейшых дасягненнях, аб з’яўленні і рассяленні ў Еўропе чалавека, яго матэрыяльнай і духоўнай культуры, наступных пераўтварэннях і зменах у вытворчай, сацыяльнай і культурнай сферах.

Такім чынам, задачамі праграмы-мінімум па спецыяльнасці “археалогія” з’яўляюцца:

· забеспячэнне фундаментальнага ўзроўню ведаў суіскальніка аб зыходных палажэннях, прынцыпах і метадах археалагічнай навукі;

· забеспячэнне фундаментальнага ўзроўню ведаў суіскальніка па археалогіі Усходняй Еўропы і сумежных тэрыторый;

· забеспячэнне фундаментальнага ўзроўню ведаў суіскальніка аб навейшых дасягненнях археалогіі ў вобласці рэканструкцыі гістарычных этна-культурных і сацыяльна-эканамічных працэсаў, якія адбываліся ў старажытных грамадствах.

У адпаведнасці з мэтамі і задачамі праграмы-мінімум да ўзроўню ведаў суіскальніка ступені кандыдата гістарычных навук па спецыяльнасці “археалогія” прад’яўляюцца наступныя патрабаванні:

· веданне зыходных палажэнняў, прынцыпаў і метадаў археалагічнай навукі;

· веданне асаблівасцяў і характэрных рыс археалогіі Усходняй Еўропы і сумежных тэрыторый;

· веданне навейшых дасягненняў археалогіі ў вобласці рэканструкцыі гістарычных этна-культурных і сацыяльна-эканамічных працэсаў, якія адбываліся ў старажытных грамадствах; 

· уменне выкарыстоўваць сістэмны падыход пры адборы і разглядзе археалагічных крыніц, метадаў іх інтэрпрэтацыі;

· уменне абгрунтоўваць уласны пункт гледжання на інтэрпрэтацыю археалагічных крыніц.

Ключавыя словы да першага раздзелу: Антрапагенез, палеаліт, мезаліт, неаліт, бронзавы век. Культуры: грэнская, кундская, сожская, яніславіцкая, днепра-данецкая, нёманская, верхнедняпроўская, нарвенская, тыповай грабенчатай керамікі, шарападобных амфар, паўночнабеларуская, кола культуры шнуравой керамікі, помнікі тшцінецкага кола культур.

Ключавыя словы да другога раздзелу: Жалезны век, сярэдневякоўе, новы час. Культуры: зарубінецкая, постзарубінецкая, мілаградская, паморская, штрыхаванай керамікі, днепра-дзвінская, культуры заходніх балтаў (помнікі тыпу Начы), пшэворская, кіеўская,  вельбарская, чарняхоўская, пражская, калочынская, пянькоўская, банцараўская, тушамлінская, культура доўгіх курганоў, старажытнасці ўсходнелітоўскіх курганоў, культура каменных курганоў (яцвягі), тыпу Лукі-Райкавецкай, валынцаўская, роменская, боршаўская. Горад, вёска, замак, сяло, мястэчка.

ПРАГРАМА-МІНІМУМ

КАНДЫДАЦКАГА ЭКЗАМЕНУ ПА СПЕЦЫЯЛЬНАСЦІ 

07.00.06 – “АРХЕАЛОГІЯ”

Раздзел І. КАМЕННЫ І БРОНЗАВЫ ВЯКІ

1. Асноўныя тэорыі антрапагенеза. 

Праблема паходжання чалавека. Асноўныя версіі: міфічная, рэлігійная, навукова-эвалюцыйная.

2. Палеаліт. Перыядызацыя, храналогія.

Эвалюцыя гамінідаў і праблема прарадзімы чалавека. Гісторыя вывучэння. Пытанні перыядызацыі і храналогіі. Культурныя набыткі. Праблема першапачатковага засялення тэрыторыі Беларусі, палеалітычныя помнікі і знаходкі.

3. Позні палеаліт на тэрыторыі Беларусі. 

Палеагеаграфія эпохі. Помнікі. Гісторыя іх вывучэння і даследавання. Пытанні храналогіі і культурнай інтэрпрэтацыі. Асаблівасці матэрыяльнай культуры. Характарыстыка крамянёвага інвентару. Гаспадарчыя заняткі насельніцтва. Праблемы генезісу і гістарычных лёсаў.

4. Фінальны палеаліт на тэрыторыі Беларусі. 

Асаблівасці палеагеаграфіі позналедавікоўя Беларусі. Гісторыя вывучэння і даследавання пытання засялення тэрыторыі Беларусі ў фінальным палеаліце. Фінальнапалеалітычныя культуры Беларусі, іх храналогія і перыядызацыя, месца ў агульнаеўрапейскім культурным кантэксце. Асноўныя тыпы помнікаў. Характарыстыка крамянёвага інвентару і гаспадарчых заняткаў. Гістарычны лёс.

5. Мезаліт. Характарыстыка эпохі.

Асаблівасці палеагеаграфіі галацэна Беларусі. Культурныя правінцыі ў мезаліце Еўропы. Асаблівасці развіцця матэрыяльнай культуры. Асноўныя тыпы паселішчаў і асаблівасці іх тапаграфіі. Характарыстыка гаспадарчых заняткаў. Праблема пераходу ад мезаліту да неаліту.

6. Грэнская культура. 

Гісторыя вывучэння і даследавання. Храналогія і перыядызацыя. Тэрыторыя распаўсюджання. Асноўныя помнікі. Характарыстыка крамянёвага інвентару. Праблемы генезісу і гістарычных лёсаў.

7. Кундская мезалітычная культура.

Гісторыя вывучэння і даследавання. Храналогія і перыядызацыя. Тэрыторыя распаўсюджання. Асноўныя помнікі. Характарыстыка крамянёвага інвентару. Праблемы генезісу і гістарычных лёсаў.

8. Сожская мезалітычная культура.

Гісторыя вывучэння і даследавання. Храналогія і перыядызацыя. Тэрыторыя распаўсюджання. Асноўныя помнікі. Характарыстыка крамянёвага інвентару. Праблемы генезісу і гістарычных лёсаў.

9. Яніславіцкая мезалітычная культура.

Гісторыя вывучэння і даследавання. Храналогія і перыядызацыя. Тэрыторыя распаўсюджання. Асноўныя помнікі. Характарыстыка крамянёвага інвентару. Праблемы генезісу і гістарычных лёсаў.

10. Неаліт. Агульная характарыстыка эпохі. 

Палеагеаграфія сярэдняга галацэну Беларусі. Праблема вылучэння неаліту ў Еўропе і спецыфічныя рысы неаліту Беларусі. Асноўныя тыпы паселішчаў і асаблівасці іх тапаграфіі. Асноўныя культуры. Характарыстыка матэрыяльнай культуры. Заняткі і духоўны свет неалітычнага насельніцтва. Пытанні перыядызацыі і храналогіі, генезіс, гістарычныя лёсы.

11.  Днепра-данецкая неалітычная культура на тэрыторыі Беларусі.

Гісторыя даследавання. Тэрыторыя. Тыпы помнікаў. Асноўныя помнікі. Матэрыяльная і духоўная культура насельніцтва. Асаблівасці днепра-данецкай культуры на тэрыторыі Беларусі. Генезіс, храналогія, гістарычныя лёсы.

12. Нёманская неалітычная культура.

Гісторыя даследавання. Тэрыторыя распаўсюджання. Асноўныя помнікі. Храналагічныя этапы развіцця культуры. Асаблівасці дубічайскага этапу культуры: яго вытокі, кераміка і крамянёвыя вырабы, сувязі з суседнімі культурамі. Асаблівасці лысагорскага этапу культуры, прычыны яго фарміравання. Асаблівасці дабраборскага этапу культуры, яго сувязі з культурай “ляснога неаліту” Польшчы. Гістарычны лёс носьбітаў нёманскай культуры.

13. Верхнедняпроўская неалітычная культура.

Гісторыя вывучэння і даследавання. Тэрыторыя распаўсюджання.  Асноўныя помнікі. Вызначальныя рысы верхнедняпроўскай культуры. Характарыстыка матэрыяльнай культуры. Гаспадарчыя заняткі насельніцтва. Храналогія. Генезіс. Гістарычны лёс носьбітаў верхнедняпроўскай культуры.

14. Нарвенская неалітычная культура і яе асаблівасці на поўначы Беларусі.

Гісторыя вывучэння. Вызначальныя рысы нарвенскай культуры. Паходжанне. Арэал. Асноўныя помнікі нарвенскай культуры на поўначы Беларусі. Кераміка, крамянёвы,  касцяны і рагавы інвентар, упрыгожанні. Познанарвенскі этап развіцця неалітычнага грамадства на поўначы Беларусі (усвяцкая культура). Гаспадарка і духоўная культура нарвенскага насельніцтва. Храналогія. Сувязі з суседнімі культурамі. Гістарычны лёс носьбітаў нарвенскай культуры.

15. Культура тыповай грабеньчата-ямкавай керамікі на тэрыторыі Беларусі.

Гісторыя даследавання. Паходжанне культуры грабеньчата-ямкавай керамікі на поўначы Беларусі, яе арэал і храналогія. Помнікі культуры. Асаблівасці керамікі. Крамянёвыя вырабы. Гістарычны лёс носьбітаў культуры грабеньчата-ямкавай керамікі.

16. Культура шарападобных амфар на тэрыторыі Беларусі.

Гісторыя даследавання. Культуравызначальныя рысы. Час і шляхі пранікнення “шарападобнікаў” на тэрыторыю Беларусі. Арэал і асноўныя помнікі. Паселішчы і могільнікі. Матэрыяльная культура. Гаспадарка і развіццё крэмнездабываючай справы. Асаблівасці духоўнай культуры. Уплыў “шарападобнікаў” на развіццё познанеалітычнага грамадства Беларусі.

17. Развіццё гаспадаркі ў неаліце.  Крэмнездабыўныя шахты. 
Асаблівасці гаспадаркі новага каменнага веку. Захаванне традыцыйных для каменнага веку формаў гаспадаркі – палявання, рыбалоўства і збіральніцтва. Зараджэнне і развіццё земляробства і жывёлагадоўлі. Здабыча і апрацоўка крамянёвай сыравіны. Краснасельскія шахты, іх марфалогія і функцыянаванне. Абмен у неаліце.

18. Паўночна-беларуская культура. Паселішчы Крывінскага тарфяніка.

Гісторыя даследавання. Праблема генезісу, асноўныя этапы развіцця.  Роля культуры шнуравой керамікі ў развіцці паўночнабеларускай культуры. Праблема храналогіі і перыядызацыі. Паселішчы. Тарфяніковыя стаянкі. Асаблівасці матэрыяльнай культуры. Паказчыкі асноўных накірункаў гаспадарчай дзейнасці, абмену. Рэчы, якія маюць адносіны да старажытных вераванняў і мастацтва. Гістарычны лёс носьбітаў культуры.
19. Кола культуры шнуравой керамікі на тэрыторыі Беларусі.

Праблема рассялення індаеўрапейскіх плямен на тэрыторыі Беларусі і Усходняй Еўропы. Асноўныя прыкметы культуры шнуравой керамікі. Элементы “старашнуравога гарызонта” (“А-гарызонта”) на тэрыторыі Беларусі.

Група (культура) палескай шнуравой керамікі. Група помнікаў кола культуры шнуравой керамікі на Беларускім Панямонні. 

20. Сярэднедняпроўская культура. 

Гісторыя даследавання. Праблема генезісу і асноўных этапаў развіцця. Праблема храналогіі і перыядызацыі. Асноўныя групы і іх асаблівасці. Могільнікі. Паселішчы. Паказчыкі асноўных накірункаў гаспадарчай дзейнасці, абмену. Гістарычны лёс носьбітаў культуры.
21. Помнікі тшцінецкага культурнага кола на тэрыторыі Беларусі.

Гісторыя даследавання. Праблема ідэнтыфікацыі і вылучэння лакальных груп помнікаў. Помнікі сосніцкага тыпу (групы, культуры) і праблема іх ідэнтыфікацыі на тэрыторыі Беларусі. Праблема генезісу і асноўных этапаў развіцця. Праблема храналогіі і перыядызацыі. Гістарычны лёс носьбітаў культуры. 
Паселішчы. Пахаванні. Асаблівасці матэрыяльнай культуры. Паказчыкі асноўных накірункаў гаспадарчай дзейнасці, абмену. 

22. Праблема вывучэння позняга бронзавага веку на тэрыторыі Беларусі.

Праблема вылучэння посттшцінецкага перыяду і заключнага этапу эпохі бронзы на тэрыторыі Беларусі.

Могільнікі і паселішчы з комплексамі позняга перыяду бронзавага веку. Праблема іх храналогіі і перыядызацыі. Бронзавыя вырабы позняга перыяду бронзавага веку.  

Раздзел ІІ. ЖАЛЕЗНЫ ВЕК, СЯРЭДНЕВЯКОЎЕ І НОВЫ ЧАС 

23. Жалезны век лясной зоны Усходняй Еўропы. 

Агульная характарыстыка эпохі і праблемы этна-культурнага развіцця насельніцтва на тэрыторыі Беларусі.

24. Скіфы. 

Знаходкі рэчаў скіфскай культуры на помніках Беларусі і праблемы датавання. 
25. Гальштат і Латэн у Заходняй і Сярэдняй Еўропе.

Цэнтральна-еўрапейскія храналагічныя схемы гэтага перыяду і магчымасці іх прымянення для старажытнасцей з тэрыторыі Беларусі.

26. Мілаградская і паморская культуры.

Гісторыя вывучэння, тэрыторыя, матэрыяльная культура, храналогія, сацыяльна-эканамічнае і духоўнае развіццё насельніцтва, праблема этнічнай прыналежнасці. Гістарычны лёс носьбітаў культуры.
27. Зарубінецкая культура.

Гістарыяграфія, тэрыторыя, паселішчы і могільнікі, рэчавы комплекс. Асаблівасці палескага і верхнедняпроўскага (тыпу Чаплін і Кісцяні-Чачэрск) варыянтаў культуры. Праблемы храналогіі, генезісу і этнасу. Гістарычны лёс носьбітаў культуры.
28. Культура штрыхаванай керамікі.

Гісторыя вывучэння культуры. Тэрыторыя рассялення плямёнаў. Паселішчы і жытлы. Матэрыяльная культура і гаспадарчая дзейнасць. Паходжанне, храналогія і этнічная прыналежнасць. Гістарычны лёс носьбітаў культуры.
29. Днепра-дзвінская культура. 

Гістарыяграфія, тэрыторыя распаўсюджання і лакальныя асаблівасці. Характар паселішчаў і жытлаў. Матэрыяльная культура і пытанні датавання. Гаспадарчая дзейнасць, сувязі з суседнімі культурамі. Паходжанне, храналогія і этнічная прыналежнасць. Гістарычны лёс носьбітаў культуры.
30. Пшэворская культура.

Агульная характарыстыка культуры, цэнтральнаеўрапейскія храналагічныя схемы старажытнасцей рымскага перыяду (схема К.Гадроўскага і Я.Тэйрала). Пшэворская культура і яе ўплывы ва Усходняй Еўропе (на Украіне і Беларусі).

31. Познезарубінецкія помнікі на тэрыторыі Усходняй Еўропы (тыпу Люцежа, тыпу Почапа, тыпу Грыні-Ваўкі, тыпу Картымышава-2 – Цярноўкі-2, тыпу Курадава, тыпу Радасць-Кутова). 

Праблемы генезісу, храналогіі і этнічнай прыналежнасці.

32. Кіеўская культура.

Гістарыяграфія, тэрыторыя, агульная характарыстыка культур, верхнедняпроўскі варыянт кіеўскай культуры. Паселішчы і жытлы, могільнікі. Рэчавы комплекс, праблемы храналогіі, генезісу, этнасу. Гістарычны лёс носьбітаў культуры.
33. Вельбарская і чарняхоўская культуры.

а) Гістарыяграфія, агульная характарыстыка вельбарскай культуры. Вельбарская культура ў Беларусі, пахавальны абрад, рэчавы комплекс, праблемы храналогіі, генезісу, этнічнай прыналежнасці. Гістарычны лёс носьбітаў культуры.
б) Гістарыяграфія, агульная характарыстыка чарняхоўскай культуры (паселішчы і жытлы, могільнікі, рэчавы комплекс). Праблемы храналогіі, генезісу і этнасу, чарняхоўскі імпарт у Беларусі.
34. Культуры заходніх балтаў і яе группы на тэрыторыі Беларусі.
Помнікі тыпу Начы на Беларусі і Літве. Пахавальны абрад, рэчавы комплекс, праблемы храналогіі, генезісу. 
35. Пражская культура.

Гісторыя вывучэння, тэрыторыя, паселішчы, жылыя і гаспадарчыя пабудовы, могільнікі і пахавальны абрад, характарыстыка керамічнага і рэчавага комплексу, праблемы храналогіі, накірункі славянскай міграцыі. Помнікі тыпу Карчак, Пянькоўка і Сукаў-Дзедзіцэ. Асаблівасці раннеславянскіх комплексаў на Беларускім Палессі.
36. Калочынская культура.

Гісторыя вывучэння калочынскай культуры, тэрыторыя, катэгорыі помнікаў, рэчавы комплекс, праблемы датавання, асаблівасці на тэрыторыі Беларусі, генезіс і этнічная інтэрпрэтацыя. Гістарычны лёс носьбітаў культуры.
37. Банцараўская і тушамлінская культуры.

а) Гістарыяграфія, тэрыторыя, паселішчы, матэрыяльная культура, праблемы пахавальнага абраду, храналогія, генезіс, этнічная інтэрпрэтацыя. Гістарычны лёс носьбітаў культуры
б) Гісторыя вывучэння старажытнасцей тыпу верхняга пласта Тушамлі. Тэрыторыя, тыпы помнікаў, рэчавы комплекс, храналогія, генезіс, этнічная інтэрпрэтацыя. Гістарычны лёс носьбітаў культуры.
38. Культуры доўгіх курганоў.

Гістарыяграфія, культура пскоўскіх доўгіх курганоў (тэрыторыя, могільнікі і пахавальны абрад, паселішчы, рэчавы комплекс, храналогія, генезіс, праблемы этнічнай прыналежнасці). Гістарычны лёс носьбітаў культуры. Смаленска-полацкія доўгія курганы (тэрыторыя, асаблівасці пахавальнага абраду, паселішчы, рэчавы комплекс, праблемы датавання, фарміравання і этнічнай прыналежнасці). Гістарычны лёс носьбітаў культуры.
39. Заходнія і ўсходнія балты ў 2-ой палове І тысячагоддзя н.э. 

Культура ўсходнелітоўскіх курганоў – тэрыторыя, могільнікі і пахавальны абрад, паселішчы, рэчавы комплекс, храналогія, генезіс, праблемы этнічнай прыналежнасці. Гістарычны лёс носьбітаў культуры. Культура каменных курганоў – арэал, могільнікі і пахавальны абрад, рэчавы комплекс, храналогія, генезіс, праблемы этнічнай прыналежнасці. Гістарычны лёс носьбітаў культуры. 
40. Культура тыпу Лукі-Райкавецкай.

Гісторыя вывучэння, тэрыторыя, агульная характарыстыка культуры. Помнікі тыпу Лукі-Райкавецкай ў Беларусі, паселішчы і могільнікі, рэчавы комплекс, сацыяльная стратыфікацыя паселішчаў (племянныя цэнтры, адкрытыя рамесніцка-гандлёвыя пункты, протагарады).

41. Раннеславянскія культуры апошняй чвэрці І тысячагоддзя н.э. на тэрыторыі Усходняй Еўропы (валынцаўская, роменская і боршаўская).

Гісторыя вывучэння, тэрыторыя, агульная характарыстыка культур (паселішчы, могільнікі, рэчавы комплекс). Храналогія, сувязь з летапіснымі плямёнамі.

42. Плямёны ўсходніх славян на Беларусі (дрэгавічы, крывічы, радзімічы і іншыя). Узаемаадносіны з балцкімі плямёнамі (яцьвягамі і літоўцамі) ў заходніх раёнах Беларусі. 

Гісторыя вывучэння, тэрыторыя, агульная характарыстыка культуры славянскіх плямён на Беларусі (паселішчы, могільнікі, рэчавы комплекс, этнавызначальныя прадметы убору). Арэал рассялення яцвяжскіх і літоўскіх плямёнаў у Беларусі і за яе межамі. Характар пахавальнага абраду, этнавызначальныя ўпрыгожванні і характар побытавых рэчаў.

43. Паходжанне старажытных гарадоў на тэрыторыі Усходняй Еўропы.
Вызначэнне горада, яго адрозненне ад іншых умацаваных і неўмацаваных пасяленняў. Найстаражытнейшыя гарады згодна Пачатковага летапісу і археалагічных дадзеных (Кіеў, Ноўгарад, Полацк). Агульныя заканамернасці ва ўзнікненні старажытных гарадоў. Этымалогія назваў гарадоў. Эканамічныя, сацыяльныя і палітычныя прадпасылкі ўзнікнення гарадоў.

44. Вывучэнне старажытных гарадоў ІХ – XVII стст. на тэрыторыі Беларусі.

Найстаражытнейшыя гарады Беларусі. Даследаванне гарадоў у 20—30-я гады ХХ ст. Даследаванне гарадоў у 60—90-я гады. Асноўныя даследчыкі. Літаратура. Асноўныя вынікі.

45. Методыка археалагічнага вывучэння феадальнага горада.

Спецыфічныя рысы гарадской археалогіі: вывучэнне тапаграфіі паселішча, стратыграфічныя гарызонты, слаі і праслойкі, драўляная забудова, прывязка і фіксацыя, плошчы даследавання, магутнасць культурных напластаванняў і г.д. Арганізацыя археалагічных работ, тэхнічнае забеспячэнне, тэхніка бяспекі. Прыклады раскопак феадальных гарадоў і іх вынікі.

46. Полацк IX – XVII стст. Тапаграфічная структура і матэрыяльная культура.

Роля і месца Полацка ў беларускай археалогіі. Этапы вывучэння і асноўныя даследчыкі. Элементы тапаграфічнай структуры горада IX – XVII стст.: замкі, пасады, манастыры ( тэрыторыя, храналогія, культурны слой). Асноўныя рысы матэрыяльнай культуры, характэрныя асаблівасці рамяства. Гандаль і залатарства, рамяство і сельская гаспадарка. Горад і акруга.

47. Старажытныя гарады Полацкай зямлі (“малодшыя гарады”): Менск, Віцебск, Друцк, Заслаў’е і інш. 

Асноўныя даследчыкі, літаратура. Час узнікнення, тапаграфія, храналогія развіцця гарадоў. Абарончыя ўмацаванні. Характар культурных напластаванняў. Сувязь гарадоў з Полацкам і асаблівасці адносін да гандлёвых шляхоў. Горад і акруга, адносіны паміж гарадамі і вясковымі паселішчамі.

48. Гарады Тураўскай зямлі. 

Гарады, якія ўваходзілі ў склад Тураўскай зямлі. Асноўныя археолагі-даследчыкі. Тапаграфія і храналогія гарадоў: Пінска, Давыд-Гарадка, Слуцка, Клецка, Рагачова і інш. Абарончыя ўмацаванні, заняткі насельніцтва.

49. Археалагічнае вывучэнне Турава і Бярэсця.

Гістарыяграфія вывучэння, даследчыкі. Асаблівасці тапаграфіі, характарыстыка культурных напластаванняў. Забудова: драўляная і манументальная. Заняткі насельніцтва. Гандлёвыя і культурныя сувязі з іншымі землямі.

50. Старажытныя гарады Беларускага Панямоння (Гродна, Наваградак, Ваўкавыск).

Асноўныя даследчыкі. Тапаграфія, абарончыя збудаванні, забудова. Помнікі манументальнага дойлідства: пералік, характарыстыка, вытокі. Культурныя і гандлёвыя сувязі з паўночнымі і паўднёвымі краінамі па матэрыялах археалагічных раскопак. Матэрыяльная культура насельніцтва.

51. Матэрыяльная культура і рамёствы ў беларускіх гарадах IX – XVII стст.

Паняцце “матэрыяльная культура” і яе састаўныя часткі. Сельская гаспадарка і рамяство ў старажытных гарадах. Віды рамёстваў і іх развіццё ў храналогіі. Узаемасувязі рамёстваў і гандлю. Рамёствы і дэкаратыўна-прыкладное мастацтва.
52. Гандлёвыя сувязі старажытных гарадоў ІХ – ХІІІ стст.

Месца і роля гандлю ва ўзнікненні гарадоў. Асноўныя гандлёвыя шляхі і храналогія прыярытэтаў. Тавары экспарту і імпарту. Сацыяльная складовая гандлёвых адносінаў. Імпартныя рэчы-знаходкі ў раскопках беларускіх гарадоў ІХ – ХІІІ ст.

53. Выяўленчае і дэкаратыўна-прыкладное мастацтва Беларусі IX – XVII стст. па матэрыялах археалагічных раскопак.

Упрыгожванне побытавых рэчаў. Ювелірнае рамяство. Дэкаратыўная кераміка. Выяўленчае мастацтва. Вырабы з дрэва, косці, каменю. Культурныя і іншыя ўплывы ў мастацтве IX – XVII стст.

54. Царкоўная і грамадзянская манументальная архітэктура Беларусі ХІ – ХІІ стст.

Першы хрысціянскі мураваны храм у Полацку. Гісторыя вывучэння, праблемы рэканструкцыі і храналогіі, аналогіі на суседніх землях. Полацкая архітэктурная школа ХІІ ст.: адметнасці, асаблівасці і традыцыі. Яе ўплыў на архітэктуру Смаленска. Гродзенская архітэктурная школа. Грамадзянская мураваная архітэктура ХІІ ст. у Полацку і Гродна. Абарончая вежа ў Камянцы ХІІІ ст.

55. Земляробства, жывёлагадоўля і промыслы на Беларусі ІХ – ХІІІ стст. паводле дадзеных археалогіі.

Месца і роля сельскай гаспадаркі ў грамадстве ІХ – ХІІІ стст. Характар земляробства: традыцыі і інавацыі. Сельскагаспадарчая акруга: рэсурс і сацыяльная структура. Суадносіны земляробства і жывёлагадоўлі на поўначы і поўдні старажытнай Беларусі. Роля промыслаў і вясковых рамёстваў ва ўнутраным і знешнім тавараабмене.

56. Бытавая, масавая забудова і планіроўка ў сярэдневяковых гарадах Беларусі XIV – XVIII стст.

Крыніцы па бытавой і масавай забудове, планіроўцы гарадоў XIV – XVIII стст. Дадзеныя археалогіі, картаграфіі, пісьмовых крыніц. Культавыя і грамадзянскія пабудовы ў структуры беларускага горада XIV-XVIII стст.
57. Археалогія мястэчак на тэрыторыі Беларусі XIV – XVIII стст.

Вызначэнне мястэчак і іх адрозненні ад іншых тыпаў пасяленняў. Даследчыкі мястэчак. Храналогія мястэчак, іх сацыяльны статус. Гаспадарка беларускіх мястэчак XIV – XVIII стст.

58. Замкі ў Беларусі. 

Храналогія замкаў. Этапы вывучэння. Асноўныя даследчыкі, літаратура. Замкі драўляныя і мураваныя. Матэрыяльная культура замкаў.

59. Вясковыя паселішчы XIV – XVIII стст.

Асноўныя даследчыкі. Сістэма рассялення і яе адрозненне ад ранніх перыядаў. Тыпы вясковых паселішчаў. Матэрыяльная культура. Феадальныя сядзібы.

60. Археалагічнае вывучэнне манументальнага дойлідства ў Беларусі.

Архітэктура абарончых аб’ектаў і яе вывучэнне. Літаратура і даследчыкі. Гарадскія культавыя аб’екты ў Полацку, Віцебску, Гродна, Тураве, Менску і інш. гарадах. Манастырскія комплексы ў буйных гарадах і мястэчках. Помнікі грамадзянскага дойлідства. Фарміраванне структуры цэнтра гарадоў у XVI – XVIII стст. на прыкладзе Менска.

61. Матэрыялы нумізматыкі, сфрагістыкі, метралогіі, здабытыя ў раскопках.

Паняцце і вызначэнне нумізматыкі, сфрагістыкі, метралогіі. Месца і роля нумізматычных матэрыялаў у археалагічных даследаваннях. Манетныя і рэчавыя скарбы на тэрыторыі Беларусі ІХ – ХІІ стст. Тыпалогія сфрагістычных матэрыялаў і іх храналогія. Дзяржаўная дзейнасць і гандаль па матэрыялах сфрагістыкі. Метралагічныя даследаванні.

